
GOUVENE CUOMO SIYEN LWA KI ENTEDI VANT AK POSESYON NAJWA REKEN

Gouvene Andrew M. Cuomo te siyen jodi a lwa ki pral rann ilegal posesyon, vant ak distribisyon najwa
reken nan Eta New York.

“Chak ane, yo touye anviwon 73 milyon reken pou reponn demann ki genyen pou najwa yo,” te deklare
Gouvene Cuomo. “Non sélman pwosesis la pa imen, men li afekte tou ekilib natirél ekosistem oseyan an.
Ak nouvo Iwa sa, New York pral jwe patisyon pa li pou ede prezeve espés enpotan sa ak pou kenbe yon
anviwonman stab pou yo.”

Dapre lwa aktyeél la, li ilegal pou “koupe najwa” yon reken nan dlo New York, yon pratik kote yo kenbe
yon reken, yo retire najwa li, epi yo mete | nan dlo lib anko. Yon reken san najwa, ki pa ka naje ouben fé
dlo pase atrave branchi li yo, mouri toufe ouben emoraji. Najwa yo se prensipal engredyan nan soup
najwa reken, yon pla Azyatik tradisyonél.

Pwojé Iwa sa vin rezoud pwoblém demann mondyal kap ogmante pou najwa reken epi pote yon ekilib jis
ant mache a pou engredyan sa ak bezwen pou pwoteje reken grasa otorizasyon pou vann najwa reken
de espeés dogfish, ki se espes reken ki pi abondan nan Oseyan Atlantik No. Li gen tou yon esepsyon pou
najwa reken ki itilize pou rezon edikasyon.

Aktyelman, 70 peche komesyal gen pémi pou pran dogfish, nan yon limit 3.000 liv chak jou pou yon
peche ki gen pémi. Dogfish espote sitou vé peyi Anglete, kote yo se pwason prefere pou pla debaz angle
yo “pwason ak chips”, aloske najwa yo espote ve Azi. Anplis, New York pa premye eta ki entedi vant
najwa reken grasa esepsyon ki gen pou we ak dogfish; Iwa menm jan te vote nan plizye eta, tankou
California, lllinois, Oregon ak Washington.

Senate Mark Grisanti te di konsa, “Koupe najwa reken detwi popilasyon reken nan monn lan. Mwen fye
deske New York fé tankou lot eta ki pran pozisyon kont pratik sa grasa entediksyon sou posesyon, vant
ak komeés najwa reken. Nouvo lwa a pral genyen yon enpak enpotan sou endistri kriyel sa le li va retire
New York, ki se aktyélman yon gwo enpotate East Coast, nan komes najwa reken an.”

Manm Asanble Alan Maisel te di konsa, “Mwen gen anpil rekonesans pou Gouvené Cuomo pou sipo li
bay pwoje lwa sou najwa reken an Pa gen pi gwo pwoblém anviwonman pase eseye kenbe ekilib ekolojik
nan oseyan yo. Kom kantite reken yo ap diminye, nou gen gwo pwoblém pou kenbe ekilib sa. Pwojé lwa
sou najwa reken an pral ede anpil nan pwoteje reken ki telman enpotan.”

Gouvene a te siyen tou lwa ki pwolonje otorite reglemanté Depatman Konsévasyon Anviwonman
(Department of Environmental Conversation, DEC) eta a jiska 31 desanm 2015 pou jere reken nan
New York.

Senate Phil Boyle te di konsa, “Mwen aplodi Gouvéené Cuomo ki siyen lwa pou fini ak komeés najwa reken
ki kriyel, ki pa rapote eki pa dirab. Se yon bél viktwa pou defanse bét yo epi yon pa annavan pou fini ak
patisipasyon New York nan tretman reken ki pa imen ak nan diminisyon estrém popilasyon reken nan
monn lan.”

Manm Asanble Matthew Titone te di konsa, “Menm lé yo pa renmen | nan kilti popile a, reken se yon
espes fondamantal. Reken ede garanti yon ekosistem stab, ki anpeche maladi gaye grasa rekiperasyon
kakas ak atak sou pwason féb. Vot lwa sa pemet DEC gen otorite li bezwen an pou ede kenbe sante ak
ekilib oseyan yo.”

